
ASSOMPTION
par Le Greco (musée St-Vincent, Tolede).



Cantique a la Vierge Marie

Quand au dernier sommeil la Vierge eust clos les yeux,
Les Anges qui veilloyent autour de leur maistresse
Esleverent son corps en la gloire des Cieux,

Et les Cieux furent pleins de nouvelle allégresse.

Les plus hauts Séraphins a son advenement
Sortoient au devant d'elle et luy cedoient la place,
Se sentant tous ravis d'aise et d'estonnement

De pouvoir contempler la splendeur de sa face.

Dessus les Cieux des Cieux elle va paroissant,
Les flambeaux estoillez luy servent de couronne :
La Lune est sous ses pieds en forme de Croissant,
Et comme un vestement le Soleil I'environne.

Elle est la-haut assise aupres du Roy des Rois,

Pour rendre & nos clameurs ses oreilles propices,
Et sans cesse |'adjure au sainct nom de la Croix
De purger en son sang nos erreurs et nos vices...

Estoille de la mer, nostre seul reconfort,

Sauve-nous des rochers, du vent et du naufrage.
Ayde-nous de tes voeux pour nous conduire au port,
Et nous monstre ton Fils sur le bord du rivage.

